
కృత్యవతరణిక











		
బలుసింగముల భంగపడ నూను నడుమాను

        బంగారు రంగారు పటమువాఁడు,

జలజాతములభీతములఁ జేయఁగలచాయ

        కనుదోయిఁ గనిహాయిఁ బెనఁచువాఁడు,



	 







	తే.	
పలుకు పలుకున నమృతంబుఁ జిలుకువాఁడు

చాపరోపాభిరూపహస్తములవాఁడు

కనకభూషణభూషితాంగములవాఁడు

కల నొకమహామహుండు సాక్షాత్కరించె.

	సీ.	
శశిబింబమున సుధాసార మెచ్చిలుభాతిఁ

        జిఱునవ్వు మొగమునఁ జెలఁగువాని,

జలజాతములతేనె చిలుకులై కన్నుల

        కరుణావలోకముల్ గలుగువాని,

నుదయాద్రినినులీల నుత్తమాంగమునందు

        కనకకోటీరంబు దనరువాని,

జలధరంబునఁ దోచు శంపాలతికరేఖ

        నొడల హేమాంబరం బొలయువాని,



	 







	తే.	
శరశరాసనకలితహస్తములవాని

జత నొకలతాంగి రాఁ గూర్మి సలుపువాని

భువనమోహను నమ్మహాపురుషుఁ గాంచి

రాజతిలకుండు హృష్టాంతరంగుఁ డగుచు.

	ఉ.	
కించిదుపజ్ఞ నాత్మఁ బరికించి తదూర్జితచిహ్నముల్ విలో

కించి మదంబు మీఱఁ దిలకించి రఘూద్వహుగా మది న్విత

ర్కించి భయంబు భక్తి గమకించి తదంఘ్రిసరోజయుగ్మ మం

కించి భజింప మెచ్చి తులకించిన కూరిమి నవ్విభుం డనున్.

	మ.	
ధనురాచార ముదారతం బడసి నిత్యంబున్ దదభ్యాసముం

గని రేయుంపగలుం దదేకనిరతిం గల్యాణలాభంబుగై

		 ఈ పేజీలో చివరి మార్పు 18 జూన్ 2021న 23:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

